
Nastavni predmet Morfologija zuba se podučava i uči kako bi učenici stekli znanja o makroskopskoj i 
mikroskopskoj građi stalnih i mliječnih zuba, njihovom nicanju i okluzalnim odnosima, što im omogućava dalje 
razumijevanje različitih grana stomatologije. 
Podučavanje i učenje gradiva iz nastavnog predmeta Morfologija zuba predstavlja osnovu za klinički rad 
ortodontskog tehničara. U projektima i u praktičnom radu učenici često rade u grupama, što ih podstiče da 
uče sarađivati. Ukoliko nastavnom predmetu Morfologija zuba pristupe istraživački, to će kod učenika dovesti 
do znatiželje i pozitivnog odnosa prema prema nastavnom predmetu. 
Podučavanje i učenje gradiva iz nastavnog predmeta Morfologija zuba doprinosi općem obrazovanju na više 
načina tako da učenik: 
- povezuje znanja iz biologije, hemije i anatomije čime širi naobrazba 
- analizira izgled i funkcije zuba, 
- povećava svijest o oralnom zdravlju 
- razvija moralne vrijednosti, jer uče o odgovornosti i važnosti etičkog ponašanja u zdravstvu.  
Što se tiče ključnih kompetencija podučavanje i učenje gradiva iz ovog nastavnog predmeta razvija prirodno 
naučne, digitalne kompetencije, učiti kako učiti putem pravilnog upravljanja vremenom i informacijama, te 
socijalne i građanske kompetencije kroz učestvovanje u razvoju demokratskih odnosa u školi. 
Specifična znanja uključuju sposobnost razlikovanja pojedinih vrsta  zuba, prepoznavanje zuba, razlikovanje 
tkiva zuba i njihovu građu, te poznavanje hronološkog reda nicanja mliječnih i stalnih zuba. Nastavni predmet 
Morfologija zuba omogućava integraciju ishoda učenja vezanih za digitalnu pismenost, zdravlje, održivi razvoj, 
te lični i socijalni razvoj. 
Savremena koncepcija učenja nastavnog predmeta Morfologija zuba stavlja fokus na metode aktivnog učenja, 
interaktivne metode i korištenje tehnologije za samostalno istraživanje i dolaženje do rezultata. 
Nastavni predmet Morfologija zuba pripada području stomatologije i zdravstva i podučava se i uči u školama 
zubotehničkog usmjerenja. 
 
 
 
 
 
 
 
 
 
 
 
 
 
 
 
 
 

 

PK1 – Opis predmeta 

Ciljevi podučavanja i učenja nastavnog predmeta Morfologija zuba su: 

 Sticanje znanja i vještina vezanih za strukturu zuba, što podrazumijeva anatomsko gledište, 

funkcionalno, histološko, tipove zuba, oblike i veličinu i njihovu varijabilnost 

 Razvijanje svjesnosti o važnosti oralnog zdravlja podsticanjem učenike da razumiju značaj 

zdravih zuba i usne šupljine za cjelokupno zdravlje 

 Razumijevanje osnovnih procesa rasta i razvoja zuba. 

 

Ovi ciljevi postavljaju temelje za učenike za dalje učenje u oblasti stomatologije, kao i da razviju trajne i korisne 

navike koje će podržavati njihovo zdravlje tokom života. 

U predmetnom kurikulumu nastavnog predmeta Morfologija zuba definisane su dvije oblasti: 

 

A. RAZVOJ MLIJEČNIH I STALNIH ZUBA 

B. SPECIJALNA MORFOLOGIJA ZUBA 

 

 

 

 

 

  

 

 

 

 

 

A. Razvoj mliječnih zuba 

Ova oblast detaljno opisuje razvoj zuba, osobine krune i korijena svakog mliječnog 

stalnog  zuba i razlike između mliječnih i stalnih zuba, upoređuje se međusobni odnos 

mliječnih zuba, kao i njihov odnos unutar i između zubnih lukova. Posebna pažnja će 

biti posvećena površinama zuba, visini kvržica i obliku fisura.  

 

B. Specijalna morfologija zuba 

Ova oblast detaljno ukazuje na oblik, strukturu i karakteristike različitih tipova stalnih  

zuba, oblike njihovih krunica i korjenova. Osim detaljnog prikaza izgleda stalnih zuba, 

naglasak će biti na osobinama zuba koje mogu uticati na zdravlje. Od kliničke važnosti 

je hronologija nicanja zuba. Detaljno poznavanje oblika i strukture zuba osnovno je za 

pravilan i djelotvoran pristup izradi ortodontskih aparata i protetskih radova. 

 

PK3 – Oblasna struktura predmetnog 
kurikuluma 

A 

Razvoj mliječnih i stalnih zuba 

Ishod učenja 

A.I.1 

Određuje osnovne 

dijelove zuba, funkciju i 

vrste. 

A.I.2 

Objašnjava razlike između 
tipova zuba u zubnim 
lukovima i njihovu 
funkciju. 

 

A.I.3 

Analizira kako 
varijabilnost veličine i 
oblika utiče na oralno 
zdravlje. 

 

A.I.4 

Predlaže načine za 
očuvanje i poboljšanje 
zdravlja zuba. 

 

Indikatori 
 
A.I.1.a Razlikuje anatomiju, histologiju i funkciju zuba. 
A.I.1.b Prepoznaje histološku građu zuba. 

 
 
 
A.I.2.a Povezuje anatomske karakteristike zuba sa njihovom ulogom u 
žvakanju i govoru. 
 A.I.2.b Klasificira zube na osnovu oblika veličine i funkcije. 
 
 
 
 
 
A.I.3.a Istražuje uzroke, faktore i simptome promjena u veličini i obliku zuba  
A.I.3.b Objašnjava posljedice neadekvatne oralne higijene. 

 
 
 
 

 
A.I.4.a Izrađuje edukativni materijal o važnosti oralnog zdravlja 
A.I.4.b Modelira sistematične pristupe uspješnih preventivnih postupaka za 
unapređenje oralnog zdravlja. 

KLJUČNI SADRŽAJI:  

funkcija zuba, anatomija zuba, termini u morfologiji zuba, građa zuba, gleđ, dentin, cement, pulpa, karijes, 
oralne bolesti, prevencija. 

PREPORUKE ZA OSTVARENJE ISHODA UČENJA 

1. Mogućnosti efikasnog učenja i podučavanja – metodičke smjernice  

Metodičke smjernice sugerišu korištenje vizuelnih pomagala kao što su dijagrami, modeli zuba, 3D prikazi i 
digitalne aplikacije koje olakšavaju razumijevanje morfologije krune zuba, korijena, kvržica i fisura. Učenici 
mogu učiti na modelima zuba ili pravim zubima kako bi uočili razlike između mliječnih i stalnih zuba  i njihov 

Srednje I 

Godine učenja i podučavanja nastavnog predmeta: 1 

PK4 – Odgojno-obrazovni ishodi 

raspored u zubnim lukovima. Pomoću tabela i grafičkih prikaza. koji porede mliječne i stalne zube, učenici 
se podstiču na logičko razmišljanje i bolje razumijevanje specifičnih karakteristika 

 

2. Mogućnost ostvarivanja međupredmetne povezanosti – međupredmetne korelacije 

Biologija -povezivanje sa temama rasta i razvoja čovjeka, građe i funkcije organa za varenje, prvenstveno 
usne šupljine 

Hemija - Tema: Uloga minerala (kalcija, fosfora, fluor) u razvoju zuba i očuvanja gleđi; hemijski sastav zuba i 
uticaj kiselina na demineralizaciju zuba i nastanak karijesa 

Fizika - Tema: Sile koje djeluju na zube i mijenjaju njihov položaj u zubnim lukovima 

Informatika - korištenje aplikacija i drugih digitalnih alata za učenje morfologije zuba 

 

     3.    Mogućnosti odgojnog djelovanja i razvoja ključnih kompetencija: 

 - Prirodno-naučna kompetencija - učenici razumiju, primjenjuju i povezuju znanja iz prirodnih nauka u 
kontekstu struke, a to im pomaže da razumiju zašto i kako su zubi takvi kakvi jesu, što je osnova za dalji 
stručni razvoj. 

Razvijaju  svijest o važnosti očuvanja vlastitog zdravlja, o važnosti oralne higijene i prevencije karijesa. Od 
učenika se očekuje da se bave promocijom zdravih životnih navika, koje uključuju pravilnu ishranu, 
izbjegavanje konzumacije namirnica i tvari koje ne doprinose očuvanju zdravih zuba. 

 - Jezičko-komunikacijske kompetencije - učenici razvijaju sposobnost jasnog izražavanja i objašnjavanja 
stručnih pojmova 

  - Socijalne i građanske kompetencije - rad u grupi razvija timski duh, toleranciju i saradnju 

 - Digitalne kompetencije - korištenjem digitalnih alata i aplikacija za učenje, pretraživanje stručnih izvora i 
izradu edukativnih materijala 

  -Učiti kako učiti - učenici razvijaju vještine samostalnog istraživanja i povezivanja znanja, učenja u skladu s 
potencijalima i stilovima učenja. 

 

B 
Specijalna morfologija zuba 

 

B.I.1 

Primjenjuje princip dualnog 
sistema. 

 

B.I.2 

Analizira morfologiju 
sjekutića. 

 
 
 
B.I.3. 
Analizira morfologiju očnjaka. 
 
 

B.I.1.a Određuje funkciju i tipove zuba. 
B.I.1.b Koristi dualni sistem označavanja zuba unutar iste klase. 
 
 
 

B.I.2.a Upoređuje anatomske i morfološke osobine sjekutića. 
B.I.2.b Opisuje obilježja klase po kojima se razlikuju od ostalih klasa zuba. 
B.I.2.c Objašnjava ulogu sjekutića u funkciji žvakanja 
 

 

B.I.3.a Opisuje anatomske dijelove očnjaka. 
B.I.3.b Upoređuje morfološke i anatomske osobine između gornjeg i 
donjeg očnjaka. 
B.I.3.c Opisuje obilježja klase po kojima se razlikuju od ostalih klasa zuba. 
B.I.3.d Objašnjava funkcionalnu ulogu očnjaka u odnosu na njihovu građu. 

B.I.4. 
Analizira  morfologiju 
pretkutnjaka. 

 

 

B.I.5. 
Analizira  morfologiju 
kutnjaka. 

 

B.I.6. 
Određuje zube prema 
položaju. 

 

 

B.I.7 

Objašnjava karakteristike 
mliječnih zuba. 

 

B.I.8 

Upoređuje građu zuba, 
ilustruje morfološke 
karakteristike zuba, te 
primjenjuje digitalne alate za 
prikaz i analizu morfologije 
zuba. 

 
 
 

 

 

B.I.4.a Upoređuje morfološke i anatomske karakteristike gornjih i donjih 
pretkutnjaka. 
B.I.4.b Opisuje obilježja klase po kojima se razlikuju od ostalih klasa zuba. 
B.I.3.c Objašnjava funkcionalnu ulogu pretkutnjaka. 

 

 

B.I.5.a Upoređuje morfološke i anatomske karakteristike gornjih i donjih 
kutnjaka. 
B.I.5.b Opisuje obilježja klase po kojima se razlikuju od ostalih klasa zuba. 
B.I.5.c  Objašnjava funkcionalnu ulogu kutnjaka. 
 

 

B.I.6.a Opisuje zube po zubnim grupama. 
B.I.6.b Razlikuje gornje od donjih koristeći univerzalni sistem označavanja. 
 

 
 
B.I.7.a Objašnjava ulogu mliječnih zuba  u razvoju vilica i pravilnom nicanju 
stalnih zuba. 
B.!.7.b Locira raspored mliječnih zuba. 
 
 

B.I.8.a Povezuje morfološke osobine zuba sa njihovom funkcijom. 
B.I.8.b Razlikuje zube po obliku krune i broju korijenova. 
B.I.8.c B.I.8.d Izrađuje ilustraciju zuba  grafitnom olovkom i digitalnim 
alatima (npr. Paint, Canva, Krita) kao sredstvo za učenje i analizu. 
B.I.8.d Koristi digitalne modele zuba za prepoznavanje morfoloških 
karakteristika. 
B.I.8.e Primjenjuje aplikacije za 3D prikaz zuba (Dental 3D Viewer, 
Anatomage Table i sl.). 
B.I.8.f Izrađuje digitalne prezentacije o morfologiji zuba. 
 

 

KLJUČNI SADRŽAJI :  

incizivi (sjekutići),  kaninusi (očnjaci), premolari (pretkutnjaci), molari (kutnjaci), kontakna tačka, 
interaproksimalni prostori, okluzija  

1. Mogućnosti efikasnog učenja i podučavanja – metodičke smjernice 

Sugeriše se korištenje vizuelnih pomagala kao što su dijagrami, modeli zuba, 3D prikazi i digitalne aplikacije 
koje olakšavaju razumijevanje morfologije krune zuba, korijena, kvržica i fisura. Korištenje 3D digitalnih 
modela i aplikacija omogućava učenicima bolje prostorno razumijevanje građe zuba. Učenje treba da bude 
interaktivno kroz aplikacije, pa se preporučuje upotreba aplikacija koje omogućavaju rotaciju, uvećavanje i 
slojeviti prikaz zubnih struktura (na primjer aplikacije za 3D prikaz dentalne anatomije), čime se učenicima 
omogućava aktivno istraživanje morfologije zuba. Digitalni alati olakšavaju povezivanje teorije i prakse, što 

PREPORUKE ZA OSTVARENJE ISHODA UČENJA 

posebno pomaže kod identifikacije zuba, njihovih karakteristika i razlika. Također, preporučuje se korištenje 
digitalnih alata u izradi prezentacija, plakata i videozapisa koji pomažu u grupnom i projektnom radu. 

Učenici mogu učiti na modelima zuba ili pravim zubima kako bi uočili razlike između mliječnih i stalnih zuba  
i njihov raspored u zubnim lukovima. Pomoću tabela i grafičkih prikaza, koji porede mliječne i stalne zube, 
učenici se podstiču na logičko razmišljanje i bolje razumijevanje specifičnih karakteristika. 

 

2. Mogućnost ostvarivanja međupredmetne povezanosti 

 

Međupredmetna povezanost omogućuje bolje razumijevanje gradiva kroz integraciju znanja iz: 

-Biologije - tema: Građa  i funkcija zubnih tkiva 

-Hemije - tema: Mineralni sastav zuba 

-Anatomije-tema: Usna šupljina. 

 

3. Mogućnosti odgojnog djelovanja i razvoja ključnih kompetencija – kompetencijski pristup 

Proučavanje građe i morfologije zuba ne doprinose samo stručnim znanjima, već omogućuje i razvoj 
odgojnih vrijednosti i ključnih kompetencija kao što su: 

-učiti kako učiti - učenje kroz različite metode, samostalno istraživanje i postavljanje ciljeva u učenju 

-digitalne kompetencije - korištenje digitalnih modela i aplikacija za učenje 

-socijalne i građanske kompetencije - razvijanje timske saradnje kroz rad u grupi i diskusije 

-prirodno naučne kompetencije - proučavanje morfologije zuba omogućava učenicima da bolje razumiju 
biološke procese u ljudskom organizmu, podstiče učenike na primjenu naučnih metoda, kao što su 
posmatranje, analiziranje i zaključivanje. 

-jezička kompetencija - proučavanje zuba uključuje učenje specifične terminologije, kao što su nazivi za 
različite dijelove zuba  i različite vrste zuba. Učenici razvijaju jezičke vještine kroz razumijevanje i upotrebu 
stručnih termina. 

Učenje u Morfologiji zuba ima širi obrazovni značaj jer pomaže učenicima da brinu o sebi, sarađuju i 
koriste digitalne alate, a kroz dobro osmišljenu nastavu to može podstaći odgovorno ponašanje i razvoj 
kompetencija koje su važne za cijeli život. 

Učenje i podučavanje treba biti motivirajuće, što podrazumijeva korištenje različitih nastavnih metoda i oblika 

rada. Usmeno izlaganje i frontalni oblik rada često treba biti kombinovano sa metodama aktivnog uključivanja 

učenika. Savremene digitalne tehnike i alati su neophodni i trebaju biti pristupačni učenicima u procesu učenja. 

Učenici trebaju raditi u grupi i rješavati zadatke prilagođene nivou znanja i vještina. 

Naglasak uvijek treba biti na aktivnom učenju i angažovanju učenika koji treba da je odgovoran, što znači da 

učenik ispunjava svoje obaveze i izvršava zadatke, koristi vrijeme na času za rad i učenje i radove u skladu s 

dogovorom, poštuje rokove, preuzima odgovornost za vlastito učenje i ponašanje u školskom okruženju, a 

nastavnik bi trebao da bude slobodan da bira sadržaj, materijale i načine podučavanja u skladu s potrebama, 

mogućnostima i interesovanjima učenika što dovodi do ostvarivanja ishoda učenja. 

  

PK5 – Učenje i podučavanje 

Pri praćenju i vrednovanju učenika preporučuje se: 

- VREDNOVANJE ZA UČENJE – 

u nastavi Morfologije zuba predstavlja pristup u kome se kontinuirano prikupljaju informacije o tome kako 

učenici usvajaju znanja i razvijaju vještine u vezi sa morfološkim karakteristikama zuba. Te informacije se 

koriste za davanje povratnih informacija učenicima, kako bi im se pomoglo da prepoznaju nedostatke koji su 

vezani za znanja, razumijevanje i različite vještine, ali i da dobiju jasne smjernice kako te nedostatke mogu 

prevazići. Na taj način učenici postaju aktivniji učesnici vlastitog procesa učenja, jer razumiju šta se od njih 

očekuje, gdje se trenutno nalaze i kako mogu napredovati ka željenim postignućima, na primjer tačnoj 

identifikaciji zuba, analizi građe zuba ili primjeni stručne terminologije. Istovremeno vrednovanje za učenje 

daje nastavniku uvid u to koliko su nastavne metode i strategije djelotvorne, pa ih može prilagoditi prema 

potrebama učenika (uvođenjem dodatnih vizuelnih prikaza, digitalnih modela ili individualiziranih 

zadataka).Važno je naglasiti da vrednovanje za učenje ne rezultira ocjenom, već služi kao alat za podršku 

učenicima i unapređenje njihovog učenja. 

Vrednovanje za učenje podrazumijeva proces vrednovanje tokom učenja radi ostvarenja kontinuiteta učenja 

u nastavnom predmetu Morfologije zuba, kao i sposobnosti učenika da povežu teoriju sa praktičnim znanjem. 

Nastavnik može postavljati kratke testove i kvizove, što mu omogućava da brzo procjeni napredak učenika. 

Ovo može biti vrednovano brojčanom ocjenom ili učenik može biti pravilno usmjeren od strane nastavnika u 

cilju unapređenja svoga učenja. 

           -    VREDNOVANJE KAO UČENJE –  

učeniku može biti data mogućnost da sam sebe vrednuje, kako bi se razvila njegova samostalnost i 

samoregulacija  u učenju. Pri tome treba obratiti pažnju na sljedeće: 

1. samoinicijativnost, što znači da samostalno uči, rješava zadatke ili provodi aktivnosti, planira, prati i   
 prilagođava vlastito učenje, ispunjava obaveze uz adekvatne podsticaje nastavnika, ulaže trud i 
ustrajava u učenju i radu; 

2. komunikacija i saradnja, što znači da komunicira i uspješno sarađuje s drugim učenicima i  
nastavnikom. 

Učenik preuzima aktivnu ulogu u procesu učenja kroz samostalno istraživanje na temelju datih smjernica i 
kriterija, koristeći različite izvore kao što su udžbenici, digitalne baze podataka i 3D modeli. Učenik analizira 
prave modele zuba, crta ih i opisuje, donoseći zaključke. Učenici rade u grupama,  
rješavajući zadate probleme. Može da prepoznaje i opisuje zube, uz mentorstvo nastavnika, te da radi u      
timovima koristeći aplikacije ili modele zuba. Svaka grupa analizira određeni tip zuba i prezentira drugim  
učenicima, pri čemu se razvijaju vještine komunikacije i timskog rada. Vrednovanje rada u grupi: 
      - svaki član grupe vrednuje doprinos drugih članova prema unaprijed definisanim kriterijima 
      - nastavničko vrednovanje-nastavnik prati dinamiku rada grupe kroz posmatranje, razgovor sa grupom ili         
      analizom npr. prezentacije, plakati i sl. 
 

- VREDNOVANJE NAUČENOG - 

u nastavnom predmetu Morfologija zuba predstavlja sistematski proces kojim se utvrđuje  u kojoj mjeri su 

učenici ostvarili planirane ishode učenja. Ono se najčešće provodi nakon završetka određene cjeline, s ciljem 

da se dokumentuju učenička postignuća i napredovanje, te da se to vrednuje prema utvrđenim kriterijima. 

PK6 – Vrednovanje u predmetnom kurikulumu 

Nastavnik određuje vrijeme i način provođenja vrednovanja, u skladu sa dinamikom rada, složenosti sadržaja 
i nivoom ostvarenosti ishoda učenja. Prije provođenja vrednovanja učenici se moraju upoznati sa ciljem 
vrednovanja, kriterijima, metodama i vremenom kada će se vrednovanje provesti. Time se osigurava 
transparentnost i osjećaj sigurnosti kod učenika. Vrednovanje treba biti takvo da se postignuće učenika  
vrednuje prema jasno definisanim i unaprijed poznatim kriterijima.Ti kriteriji omogućavaju objektivnu i 
pravednu procjenu učeničkih znanja i razumijevanja, npr. sposobnost prepoznavanja morfoloških 
karakteristika zuba, tačnosti identifikacije zuba prema položaju u zubnom mizu, analize morfoloških razlika 
između grupa zuba itd. 
Informacije prikupljene ovim vrednovanjem ne služe samo za ocjenjivanje, već se koristi i za planiranje daljih 
aktivnosti, uočavanje teškoća, prilagođavanje metoda podučavanja i pružanje dodatne podrške učenicima. 


